
Mennta- og barnamálaráðuneyti
     
Borgartúni 33
105 Reykjavík Málalykill: 00.64 

Efni: Umsögn um frumvarp til laga um aðgang barna að samfélagsmiðlum, 
mál nr. S-187/2026

Vísað er til tilkynningar í samráðsgátt, dags. 25. september sl., þar sem óskað er 
umsagna um frumvarp til laga um aðgang barna að samfélagsmiðlum. Í 
frumvarpinu er lagt til að börn yngri en 15 ára skuli ekki hafa sjálfstæðan aðgang að 
samfélagsmiðlum og að foreldrar og forsjáraðilar skuli sjá til þess að börn virði 
aldursmarkið.

Afstaða Sambandsins

Í frumvarpinu er lögð rík áhersla á ábyrgð foreldra og forsjáraðila, fræðslu og 
forvarnir um ábyrga notkun samfélagsmiðla og áhrif notkunar þeirra á heilsu, 
þroska og velferð barna. Í 4. gr. frumvarpsdraganna kemur fram að reglubundin 
fræðsla til barna, foreldra og forsjáraðila skuli m.a. fara fram á vettvangi 
grunnskóla. Alla nánari útlistun á framkvæmdinni sem slíkri skortir í framlögðum 
drögum. 

Skilgreina þarf framkvæmdar- og ábyrgðaraðila fræðslunnar og að mati 
Sambandsins er vert að líta til þeirra úrræða sem eru þegar til staðar, s.s. Netvís. Í 
ljósi þess að áhersla frumvarpsins lýtur að fræðslu til barna, foreldra og forsjáraðila 
er mikilvægt að utanaðkomandi sérfræðingar, með sérþekkingu á málefninu, haldi 
utan um fræðsluna sem gert er ráð fyrir að  fari fram á vettvangi skóla. Auk þess 
þarf að koma skýrt fram í frumvarpinu að kostnaður vegna fræðslunnar verði 
greiddur af ríkinu.   

Að lokum

Sambandið lýsir sig reiðubúið til samráðs við áframhaldandi vinnslu frumvarpsins. 
Að öðru leyti vísar Sambandið til ítarlegrar umsagnar Kópavogsbæjar.

